
eXp OS I CI O n Dende o pasado 26 de maio deste ano

. 2023 o Museo Pedagoxico de Galiza

Ed u Ca CI O n (MUPEGA) acolle a exposicién temporal

Z Y/ Educacién, Xénero e Lectura. Conformar,
Reformar, Transformar, comisariada pola

\O Xé n e ro e I eCt u ra Profa. Rita Gradaille Pernas e o Prof. An-

tén Costa Rico, ambos membros do Gru-
po de Investigacion en Pedagoxia Social
e Educacion Ambiental SEPA-interea da
Universidade de Santiago de Composte-
la. A mostra procura amosar realidades,
imaxes e representacions que nos trasla-
dan desde mediados do século XIX ata
a actualidade nun escenario de estereo-
tipos e de discriminaciéns, mais tamén
de dindmicas, de procesos de loita e de
conquistas transformadoras, que traza-
ron modos de ensinar e de aprender en
clave de xénero, pofiendo énfase en par-
ticular no rol asignado &s mulleres.

O berce de xoguete, o bastidor, a ma-
quina de coser, o libro de cualificacions
escolares, os zapatos tipo «Merceditas»
da década dos corenta, o neceser de
viaxe, as bonecas, os monicreques de
dedo, os libros de texto e de lectura ou
as fotografias das aulas escolares, entre
outros recursos, recrean unha topogra-
fia da memoria dun pasado recente ain-
da presente no que as representacions
) " . das mulleres, das nenas, e a construcidn
Uxia Bolafio Amigo «da feminidade», do «ser muller» (e, polo
tanto, dos homes, nenos, da construcién
«da masculinidade» e do «ser homen),
responden aos modelos hexemdnicos e
estereotipados de xénero que marca a
sociedade heteropatriarcal. Arquetipos
que o propio refraneiro popular galego

INVESTIGACI

- [1] Fragmento do poema da poeta viguesa recollido
EDUCACISN no traballo Machismos: de micro nada, con primeira

edicién do ano 2015 e coordinado por Fiadeiras, Grupo
de Traballo en Igualdade do Colexio de Educadoras e
Educadores Sociais de Galicia (CEESG).

acolle a través de ditos como
«0 home na leira e a muller na
lareira» ou «muller sen fillos,
xardin sen flores», ou que mes-
mo reflicte Cantares Gallegos
de Rosalia de Castro: «unha
muller sen home... {Santo Ben-
dito!, é corpifio sen alma, festa
sen trigol» (todas estas frases
aparecen plasmadas en dife-
rentes estancias da mostra).

A exposicion artella un iti-
nerario visual a través dun
conxunto de dezaseis mesas
expositoras localizadas en di-
ferentes salas unidas por un
mesmo corredor con libros,
recursos escolares, obxectos
significativos, fotografias his-
toricas, carteis, imaxes e in-
formacién escrita. Ditas salas
incardinan as nociéns espa-
zo-temporais que contriblen
a visibilizar dindmicas ligadas
aos procesos de transforma-
cién histérica que se perpe-
tuaron e lexitimaron a través
dos procesos educativos e
da lectura: Conformar (1857-
1974), Reformar (1975-1989) e
Transformar (1990-2020).

CONFORMAR (1857-1974)

E coa Lei de Instrucién Pablica
de 9 de setembro de 1857, co-
fiecida como Lei Moyano, can-
do a escolarizacién das nenas
na ensinanza primaria adquire
un caracter obrigatorio no Es-
tado espafiol, asi como a ne-
cesidade de crear escolas para
nenas € nenos, mais con curri-
culos diferenciados —situacion
que se mantivo ata o plan de
ensinanza primaria aprobado
no 1901, que unificou o ensi-
no para ambos-. A ensinanza
era comun nas disciplinas basi-
cas: lectura, escritura, célculo,
principios de gramética cas-
teld e regras de ortografia e
doutrina cristia, pero especifi-
ca nas materias formativas. Tal
e como destaca Ballarin (2008)
as mulleres aprendian labores,

Monicreques de dedo con personaxes do conto de Carapuchifia vermella

debuxo e hixiene doméstica,
mentres os nenos estudaban
nociéns de agricultura, indus-
tria, comercio, agrimensura, fi-
sica e historia. Asi expresaba
Victoriano F. Ascarza no seu li-
bro La nifa instruida®? (1927)
baixo o epigrafe A las sefioras
maestras, as sUas aspiracions
ao confeccionar a obra: «Las
seforas maestras, al ensefar
estas nociones, deben aspi-
rar, no solamente a que apren-
dan las verdades de la ciencia,
sino a que las practiquen, mas
que dar conocimientos, impor-
ta crear costumbres. Para ello
sirven las nifias y sean ellas al
aprender estas cosas, las que
lleven a sus propias familias
conocimientos para conservar
la salud, librarse de enferme-
dades y dulcificar algo las pe-
nalidades de la vida.»

[2] Obra que se mostra na exposicion,
xunto a outras dirixidas especialmente
a nenas co obxectivo de fomentar a
educacion moral e relixiosa, tales como os
titulos: Flora o la educacién de una nifia
(Barcelona, 1881) ou Breve tratado de
urbanidad para las nifias (Barcelona, 1919)
de Pilar Pascual de Sanjuan; Cémo se educd
Carmina. Libro de lectura para nifias ou
Leedme nifias de Federico Torres (Madrid,
1950 e 1955 respectivamente); Yo tendré un
hogar (Madrid, 1943), Mi costurero. Libro de
lectura para nifias (Plasencia, 1957) ou Ven a
mi jardin. Lecturas para nifias (Burgos, 1961)
de Josefina Bolinaga; ou Primeras labores
de Marujita. Ideas, modelos e ilustraciones
(Barcelona, 1948) de Ramdn Sabatés.

Tras o Sexenio Revolucionario
(1868) e a ditadura de Primo
de Rivera (1923-1930), comeza
un tempo coa Segunda Repu-
blica no que se procura unha
escola Unica, publica e laica
que se ve truncada pola escola
nacional, catélica e patridtica
imposta no franquismo. Fronte
aos valores da democracia, da
tolerancia, do pluralismo, do
respecto cultural e linglistico,
impoéfiense agora outros nega-
dores de todo o anterior, tal e
como detallan nas slas obras
Costa Rico (2004) e Escolano
Benito (1992, 2002).

Prevalecen en todo este tem-
po representacions e visiéns
que sitian as mulleres den-
tro do fogar familiar, deixando
outros protagonismos aos va-
rons. O sistema educativo con-
tribuia a conformar e lexitimar
esta vision, ben representada
nos textos do entdn catedré-
tico de Pedagoxia na Univer-
sidad de Madrid e presidente
da Sociedad Espafiola de Pe-
dagogia, Victor Garcia Hoz
(1911-1998), en Principios de
Pedagogia Sistematica: «men-
tres o home, polo xeral, esta
vocacionado cara aos traballos
que implican relacién interper-
soal e técnica, a muller atopa-
se mais atraida polos traballos

Vista dunha sala da exposicion

que supofien relacion de tipo
persoal singularizada» (Garcia
Hoz, 1966, p. 289), practica-
mente ao tempo que a Decla-
racién sobre a eliminacion da
discriminacién contra a muller
(Asemblea Xeral das Nacidns
Unidas, Resolucion 2263 (XXII)
de 7 de novembro de 1967) re-
collia, no seu Art. 9°: «<Deberén
adoptarse todas as medidas
apropiadas para asegurar as
nenas e & muller dereitos iguais
aos dos homes en materia de
educacién a todos os niveis.»

REFORMAR (1975-1989)

As distintas declaraciéns de de-
reitos, a declaracion pola ONU
do 1975 como Ano internacio-
nal da muller e os cambios so-
cioléxicos propiciaron o inicio
de reformas entre as que a edu-
cacion foi parte activa. A Lei
Xeral de Educacion de 1970 su-
puxo, entre outros cambios no
sistema educativo, a creacion
de escolas mixtas que ofrecian
o mesmo curriculo para nenos
e nenas, asi como a garantia da
educacién obrigatoria e gratui-
ta desde os seis ata os catorce
anos de idade. Coa chegada
da Constitucién (1978) desapa-

rece definitivamente o modelo
vixente de escola nacional-ca-
télica para dar paso a unha es-
cola de aspiracion democratica
mais atenta & formacién inte-
gral do alumnado e fundada
nos dereitos e deberes da ci-
dadania. Durante as décadas
seguintes a educacién cobrou
impulso e evolucionou coa es-
colarizacién total na educacién
xeral bésica, a creacién de no-
vos postos escolares, a mellora
dos xa existentes e o grande in-
cremento na escolarizacién nos
niveis non obrigatorios. Tamén
se dirixiu o avance & procura
da igualdade de oportunida-
des co incremento de bolsas e
axudas, a creacion de centros e
postos escolares en zonas que
non dispofian destes, asi como
as adaptaciéns das materias e
dos seus contidos (Sanchez e
Herndndez, 2012).

Para continuar o desenvolve-
mento dos principios cons-
titucionais aprébase a Lei
Orgénica reguladora do Dere-
ito & Educacién de 1985, tres
anos despois preséntase o Pro-
yecto para la Reforma de En-
sefianza e, no 1989, o Libro
blanco para la reforma del sis-
tema educativo enuncia os
obxectivos do proxecto de re-
forma, entre os que se destaca
a necesidade de incluir a com-
pensacion das desigualdades
por razén de sexo para lograr
unha ensinanza de calidade.
Xa no 1990 aprébase a nova
Lei Orgénica de Ordenacion
Xeral do Sistema Educativo.

Tamén, como expresiéon dun-
ha necesidade de cambio no
mundo escolar, a partir de 1975
comezan a nacer en Galiza va-
rias asociacions de docentes e
iniciativas de renovacién peda-
goxica. O Movemento Coope-
rativo de Escola Popular Galega
(1975) iniciou en 1978 a publi-
caciéon da revista pedagodxi-
ca galega As Roladas 2, que

no seu ndmero inicial publicou
unha dobre péxina arredor da
reclamacion da coeducacion,
superando a préactica da «es-
cola mixta». Rompia tamén en
Galiza un tempo novo.

TRANSFORMAR (1990-2020)

A nova ordenacién lexislativa e
outras dindmicas socioculturais
produciron  transformaciéns a
prol da coeducacién, da equida-
de e das inclusiéns. Entre os fi-
tos postos de relevo na propia
exposicion, cémpre sinalar os
seguintes: é no 1992 cando se
crea o Servizo Galego de Igual-
dade na Xunta de Galicia; no
1995 celébranse as Xornadas
educacion, xénero e igualdade
na Universidade de Santiago de
Compostela; no 1998 celébran-
se as Xornadas galegas (anuais)
de nais e pais educando para a
igualdade; no 2007 promulgase
a Lei Orgénica 3/2007, de 22 de
marzo, para a igualdade efectiva
de mulleres e homes; no 2013
o Instituto da Muller publica as
stas Recomendaciones para in-
troducir la igualdad e innovar en
los libros de texto; ou no 2020, o
Observatorio Galego de Violen-
cia de Xénero edita a stia Guia
de actuacion ante casos de vio-
lencia de xénero, entre outros
que inciden no proceso de trans-
formacién ao que se alude.

Neste tempo a tematica da
igualdade gafia presenza na li-
teratura infantil e xuvenil gale-
ga. Na exposicién destacanse,
entre outros, o compromiso
ético no libro Rapazas (1993,
Vigo, Xerais) de Agustin Fer-
nadndez Paz (onde as mozas
asumen o protagonismo en re-
latos nos que atenden a sla
relacién co deporte ou a de-
fensa dos seus dereitos nas
aulas); o libro A cabeza de me-
dusa (2008, Vigo, Xerais), no
que Marilar Aleixandre aborda
as consecuencias da violacién
fisica e social; a normalizaciéon

da menstruacién no conto in-
fantil Vermella (2018, A Coru-
fia, Bafa) de Sabela Losada; a
literaturizacién da diversidade
trans en Féra do normal (2018,
Vigo, Xerais) por parte de Ma-
ria Reiméndez; ou a poesia xu-
venil Pendltimas tendencias
(2014, Vigo, Xerais) de Carlos
Negro en perspectiva de xé-
nero, entre outros titulos que
denotan as mudanzas palpa-
bles tamén no eido literario.

A presenza de diferentes axen-
tes individuais e colectivos que
se rebelaron nas rdas, nas au-
las3®® a través da literatura in-
fantil e xuvenil, mediante a
creacién de recursos didacti-
cos alternativos e asumindo
protagonismos civicos na cons-
trucion social, ponse de rele-
Vo na exposicion, destacando
tamén o papel do Movemen-
to de Renovacidon Pedagdxica
Nova Escola Galega (que nace
no 1983) e da Revista Galega
de Educacién (editada desde
1986), co seu numero 77 (xullo
de 2020) dedicado a O dereito
& coeducacién.

NA PROCURA DE MELLORES
FUTUROS

Tal e como destacan no tex-
to do diptico & exposiciéon Os
valores da educacién e a lec-
tura en clave de xénero José
Antonio Caride Gémez (Inves-
tigador Principal do Grupo de
Investigacién en Pedagoxia
Social e Educacién Ambiental
SEPA-interea da Universidade
de Santiago de Compostela) e
Santiago Yubero Jiménez (In-
vestigador Principal do Grupo
de Investigacion en Psicologia,
Educacién y Lectura da Univer-
sidad de Castilla la Mancha):

[3] Non queremos deixar de sinalar aqui,
pola relevancia que ten en relacién &
temética, a obra Mulleres imprescindibles.
Educadoras na vangarda do século XX,
da Coleccion Biblioteca de Pedagoxia de
Kalandraka (2022).

Publicacions sobre movementos feministas, sindicalismo docente e renovacién pedagéxica

«a educacién e a lectura tefien
adquirido significados —simbo-
licos e materiais— impensables
ata hai poucas décadas, abrin-
do o pensamento e o cofiece-
mento a unha variada gama de
oportunidades  pedagodxicas,
culturais, vivenciais... nas que
a perspectiva de xénero goza
dunha especial relevancia. Sen
que poidan obviarse os con-
textos nos que, historicamen-
te emerxeron e se proxectaron
as teorias e practicas educati-
vas, nin o estimable potencial
formativo dos dispositivos que
van da creatividade nas pala-
bras ou na ilustracién gréfica a
sta edicion nos textos literarios
ou escolares, debe salientar-
se o importante protagonismo
de quen, individual ou colecti-
vamente, ten comprometido o
seu quefacer civico con iniciati-
vas orientadas a mudar as rea-
lidades herdadas; e, con elas,
a construir valores, actitudes,
comportamentos,  reivindica-
cions etc. que alentan un futuro
mais democratico, xusto, paci-
fico, sostible, equitativo, inclu-
sivo... Na sua procura, todas as
educaciéns estdn chamadas a
contribuir decisivamente: den-
de a infancia ata a vellez, nas
escolas e nas familias, nas co-
munidades rurais e nas cida-
des, nas aulas universitarias
e nas redes dixitais... en con-
gruencia cos principios éticos,
cos dereitos e deberes que nos
dignifican como seres huma-
nos, sen distinciony.

Un convite & esperanza constru-
tiva, tomando en consideracién
que, tal e como expresa o Co-
misariado da exposicién a tra-
vés dos diferentes codigos QR
e do folleto que acompafian a
visita da mesma: «todos e to-
das temos camifios por andar,
sen se deter. Alertar e extremar
a conciencia educativa e for-
mativa sobre esta cuestion é a
pretensién global da presente
exposicion, asi como das activi-
dades que a complementarans.
Avancemos, pois, tendo pren-
dida a luz da memoria histérica
para alumear novos tempos que
permitan superar as visions es-
tereotipadas e de exclusion que
asignan s mulleres roles so-
ciais secundarios e, con frecuen-
cia, de dependencia do dmbito
masculino, alentando & transfor-
macion social das conciencias,
das actitudes e dos comporta-
mentos para lograr unha socie-
dade equitativa, inclusiva e con
pleno respecto as diversidades
gue nos caracterizan. m

